
				এই পাতাটির মুদ্রণ সংশোধন করা প্রয়োজন। 
চিত্ত-বিকাশ
বিচরি ব্রহ্মাগুময়, হর্ষ-পুলকিত কায়, হেরি কত অস্তোদয় হয় ধরণীতে ।
ভাবি কত দূর যাই, যেন তার অস্ত নাই,
শেষে না দেখিতে পাই কোথা যাই চলে ;
সুদূর গগনগায়, শেষে মিলাইয়া যায়,
চপল চমকে যেন মেঘের মণ্ডলে ।
সহসা চৌদিকে চাই, তখন দেখিতে পাই, সেই আমি সেই ধরা সেই তরু জল,
যাই নি, নিমেষ পল, ছাড়িয়া এ ধরাতল, তবুও ভ্ৰমিমু স্বৰ্গ মৰ্ত্ত্য রসাতল ।
এ হেন প্রভাব যার, প্রসাদ লভিলে তার, কি দুঃখ এ জগতের ভুলিতে না পারি।
প্রতি দিন কল্পনারে, পাই যদি পূজিবারে, নিরানন্দ মাতৃভূমি চিরানন্দ করি ।
এ চির মনের সাধ মিটিল না, অপরাধ লয়ে না হুঃখিনী মা গো, দৈব প্রতিকুল,
কমল ঠেলিল পায়, রোষ কৈলা সারদায়, শুষ্ক আশা-তরু মম বিনা ফল ফুল ।

